
Bu datblygiad cyson o glystyrau dros y degawd diwethaf ers iddynt gael eu sefydlu yn "Gosod y Cyfeiriad" Llywodraeth Cymru (2010). Er mwyn cefnogi clystyrau i esblygu, mae Llywodraeth Cymru wedi dyrannu dwy gyfran o gyllid rheolaidd gwerth cyfanswm o £20m. Drwy’r ffocws ar glystyrau yng nghontract y Gwasanaethau Meddygol Cyffredinol a defnydd y clystyrau o'r £10m cychwynnol o 2015-16 crëwyd amgylchedd lle gwelwyd gwellhad sylweddol yng nghynaliadwyedd meddygaeth teulu. Mae hyn wedi bod yn eithriadol o bwysig yn ystod y pandemig.

Mae'r ail gyfran o £10m i glystyrau o 2020-21 wedi cyfrannu at ddatblygiad o ystod eang o wasanaethau iechyd a lles arloesol, yn aml yn delio â phroblemau hirsefydlog y gwasanaeth lleol ac yn cynnwys gwasanaethau megis mynediad at gwnsela lleol, digartrefedd, llyw-wyr gofal, 'siediau dynion' a mentrau trafnidiaeth lleol.

Mae rhai clystyrau wedi aeddfedu ac yn dylanwadu ar fecanweithiau cynllunio a darparu gwasanaethau lleol. Mae eraill wedi cael eu herio i gyrraedd eu potensial am amryw resymau, gan gynnwys cynaliadwyedd, arweinyddiaeth a chefnogaeth gwasanaethau lleol yn ogystal â’r graddau o ymrwymiad ar draws eu Bwrdd Iechyd cyfansoddol.

O ystyried y sefyllfa uchod, roedd y Bwrdd Gofal Sylfaenol Cenedlaethol a'r Rhaglen Strategol yn awyddus i gynnal "prawf straen" o’r safbwyntiau a'r syniadau presennol ynghylch lle'r oedd gwaith clwstwr wedi'i leoli ar hyn o bryd, eu llwyddiant yn ystod cyfnod acíwt y pandemig a'r hyn yr oedd ei angen i gyflawni'r weledigaeth ar gyfer clystyrau.  

Derbyniwyd dros 730 o ymatebion i'r arolwg ym mis Ionawr 2021 a datgelodd nifer o themâu / rhwystrau rheolaidd sy'n cyfrannu at atal y gwaith clwstwr rhag cyflawni ei botensial. Atgyfnerthwyd hyn drwy nifer o sesiynau ymgysylltu â rhanddeiliaid allweddol ym mis Chwefror a mis Mawrth 2021.  Ym mhob sesiwn, nodwyd bod canlyniadau'r arolwg yn cael eu cydnabod ac er mwyn mynd i'r afael â'r pryderon a'r materion a godwyd, roedd cyfle unigryw i gymryd cam beiddgar ac uchelgeisiol ymlaen. Oni bai bod newid chwyldroadol o'r fath, yna byddai clystyrau'n parhau i fod ar gyrion gweithgarwch ac ni fyddai eu potensial yn cael ei wireddu.

Y pwynt hollbwysig oedd yr angen i ddiffinio diben a swyddogaeth clystyrau yn glir. Gan gysylltu hyn yn ôl â'r bwriad polisi gwreiddiol, mae'n amlwg bod angen gwahaniaethu rhwng y swyddogaethau cynllunio y mae angen i glystyrau fod yn ganolog iddynt / bod yn ymwneud yn feirniadol â hwy, a darparu gwasanaethau ar lefel clwstwr.  Mae diffinio graddau eu swyddogaeth cynllunio ac asesu anghenion y boblogaeth (AAB), y mae’n rhaid eu cysylltu â'r system iechyd a gofal ehangach a chynnwys ystod eang o randdeiliaid, yn rhan o'r ateb y mae 'Datblygu Clwstwr Carlam' (DCC) yn ei olygu. O ran eu swyddogaeth gyflawni, mae'n hanfodol bod yn glir iawn ynghylch yr hyn y disgwylir i glwstwr ei gyflawni mewn termau gwasanaeth gwirioneddol.   


Datblygu Clwstwr Carlam - pa beth ydyw?

2.1 Swyddogaethau cynllunio o fewn y DCC 

Cydweithrediadau Proffesiynol
Dyma'r dulliau a ddefnyddir i bractisau GMC, practisau Deintyddol, Fferyllfeydd Cymunedol, practisau Optometreg, Nyrsys Cymunedol, Proffesiynau Perthynol i Iechyd, Gwasanaethau Cymdeithasol ac eraill, ddod at ei gilydd o fewn eu grwpiau proffesiwn penodol ar draws ac, ystyried ôl troed clwstwr i weld sut maent yn ymateb i Asesiadau Rhanbarthol o Anghenion y Boblogaeth [ARhABau], ystyried ansawdd eu cynnig gwasanaeth ac edrych ar sut maent yn ymateb i strategaeth genedlaethol ar gyfer eu proffesiwn priodol, gan gynllunio atebion lleol yn seiliedig ar eu gwybodaeth a'u harbenigedd manwl.
  
Clystyrau 
Dyma'r dulliau a ddefnyddiodd cynrychiolwyr o'r Cydweithfeydd Proffesiynol unigol i asesu anghenion iechyd a lles ehangach eu poblogaeth (fel arfer rhwng 25,000 a 100,000 o bobl) ac ymateb i ARhABau i gynhyrchu cynllun clwstwr 3 blynedd wedi'i flaenoriaethu. Mae'r cynllun hwn hefyd yn nodi sut y dylid buddsoddi unrhyw gyllid a ddyrennir i'w benderfynu ar lefel clwstwr (fel yr £20m gan Lywodraeth Cymru). 

Mae'r aelodaeth fwy amlbroffesiynol, aml-sector hon yn galluogi clystyrau i fynd i'r afael â llawer o'r materion mwy cymhleth a heriol sy'n gofyn am ymateb cydweithredol. Mae deialog rhyngbroffesiynol/sector hefyd yn galluogi darparu gwasanaethau'n fwy effeithlon. Drwy gryfhau'r trefniadau rhwng Clystyrau a BPRhau, mae cyfle pellach i 'dynnu' adnoddau i gefnogi'r gwaith o gyflawni cynlluniau lefel clwstwr sy'n ategu blaenoriaethau strategol y BPRh.

Grwpiau Cynllunio Traws-glwstwr [GCTG]
Dyma'r dulliau y mae cynrychiolwyr clystyrau yn dod ynghyd drwyddynt ar lefel ôl troed poblogaeth y sir i gydweithio â chynrychiolwyr byrddau iechyd ac 
awdurdodau lleol, arbenigwyr iechyd y cyhoedd, cynllunwyr a chynrychiolwyr y gwasanaethau hynny nad yw Cydweithrediadau Proffesiynol yn briodol ar eu cyfer e.e. gwasanaethau na ddylid ond eu cynllunio ar lefel sirol, bwrdd iechyd/rhanbarthol neu hyd yn oed yn genedlaethol. 

Bydd GCTGau yn darparu'r ôl troed lleol ar gyfer cyflawni blaenoriaethau'r BPRh yn dactegol. Mae GCTGau’n cytuno ar asesiad o anghenion poblogaeth sirol a chynllun ar ba wasanaethau sydd eu hangen, gan wneud defnydd doeth o'r holl gyllid, gweithlu ac adnoddau eraill.  Rhaid i asesiad o anghenion a chynlluniau’r GCTG lywio a chael eu llywio gan asesiadau rhanbarthol o angen (sy'n un o swyddogaethau statudol y BPRhau).  Dylid eu hystyried yn gyfres gyfunol o asesiadau a chynlluniau anghenion rhyng-gysylltiedig.  Er bod angen gwneud rhagor o waith i gwblhau'r berthynas rhwng trefniadau cynllunio clwstwr, lleol a rhanbarthol, mae ffigur 1 yn enghraifft o sut y gellir eu halinio i gyd.

Mae'r Grŵp Cynllunio Clwstwr Gyfan hefyd yn gweithredu fel y mecanwaith llywodraethu ar gyfer cymeradwyo cynlluniau clystyrau ar gyfer yr £20m ac unrhyw gyllid a chyllidebau eraill a ddirprwyir i lefel clwstwr. 

Mae ymgysylltu â defnyddwyr gwasanaeth/cleifion a gofalwyr a chlywed eu llais yn egwyddorion allweddol a ddylai lywio'r gwaith o asesu angen a chynllunio ar draws trefniadau clwstwr, lleol a rhanbarthol.

2.2 Y Swyddogaeth Gyflawni o fewn DCC

Cyfryngau Darapru Clwstwr 
Dyma'r mecanweithiau ar gyfer darparu'r gwasanaethau hynny y mae'r Grŵp Cynllunio Clwstwr Cyfan yn penderfynu eu bod yn cael eu darparu orau ar gyfer anghenion penodol neu ar draws y boblogaeth glwstwr gyfan. Gallai cyfryngau darparu clwstwr fod ar ffurf cwmnïau budd cymunedol, mentrau cymdeithasol neu ffederasiynau a darparu endidau sy'n caniatáu mwy o hyblygrwydd mewn meysydd fel recriwtio a fydd yn galluogi cydweithio.  Gallai'r cyfryngau darparu hyn hefyd roi dull llawer mwy hyblyg o gyfuno adnoddau rhwng partneriaid i gefnogi'r gwaith o ddarparu gwasanaethau integredig yn y gymuned.

2.3 DCC o fewn y system gynllunio ehangach 

Wrth i DCC gael ei weithredu, bydd yn galluogi'r gweithlu lleol i ymgysylltu'n llawn ac mae gan aelodau lais cyfartal o fewn ôl troed clwstwr a gall gyfrannu priodoleddau a sgiliau penodol eu proffesiwn yn ystyrlon i'r ddadl am flaenoriaethau, yn enwedig ar gyfer anghenion unigolion sy'n agored i niwed ac ar y cyrion yn y gymuned. 

Nid yw DCC yn ymwneud â biwrocratiaeth ychwanegol, mae'n ymwneud ag atgyfnerthu a gwella cyfres o fecanweithiau a seilwaith sydd eisoes ar waith, yn y rhan fwyaf o achosion. Yn y bôn, mae'n ymwneud â llinell welediad glir o'r gwasanaethau iechyd a gofal rheng flaen lleol i'r BPRh o ran deall anghenion y boblogaeth leol a gallu trosi gwybodaeth o'r fath yn flaenoriaethau strategol ystyrlon ar lefel BPRh / Sir a Chlwstwr.  Yn gyfnewid am hyn, gallai hyn droi'n fuddsoddiad ar lefel leol i ddarparu modelau gofal ataliol, integredig sy'n cefnogi blaenoriaethau strategol rhanbarthol. Nod y dull hwn yw cyflymu'r broses ehangach o weithredu prosiectau llwyddiannus. 

3. Datblygu Clwstwr Carlam -Y Rhaglen Waith  

Bydd y gwaith canlynol yn cael ei weithredu gan y Rhaglen Strategol ar gyfer Gofal Sylfaenol a bydd ar gael yn rhwydd i Fyrddau Iechyd / ALlau / BPRhau a Chlystyrau 

Cwblhau'r canllawiau ar GCTG a Chylch Gorwchyl
Datblygu'r cyfarwyddiadau a'r canllawiau i BPRhau i weithio gyda GCTGau
Cwblhau'r canllawiau ar gyfer Byrddau Iechyd ac ALlau a Chlystyrau ar yr hyn sydd ei angen nesaf / cerrig milltir 
Sefydlu a chytuno ar y trefniadau trosiannol (sefydledig) ar gyfer 22/23 
Cyhoeddi'r Pecyn Cymorth DCC newydd / ddiwygiedig 
Gorffen y contract Unwaith i Gymru i'r GCTGau ei ddefnyddio gyda'r cwmnïau buddiannau cymunedol
Cynhyrchu dewislen ddrafft o wasanaethau clwstwr posibl 
Cyhoeddi'r cynllun cyfathrebu a'r deunyddiau  
Cwblhau a dechrau cyflwyno rhaglenni Arweinyddiaeth a DS ar gyfer Arweinwyr Clwstwr,
  Cydweithrediadau a GCTGau 
Gweithio gyda chydweithwyr yn Llywodraeth Cymru i ddatblygu'r fframwaith cynllunio ar gyfer GCTG/Clystyrau 2023/4
Lansio Porth Cymorth Cynllunio'r Clwstwr ac offer cynllunio cysylltiedig 
Lansio'r broses asesu adolygiadau gan gymheiriaid ar gyfer 22/23 

Bydd angen i'r gwaith canlynol gael ei weithredu gan y Byrddau Iechyd / ALlau / BPRhau gyda chymorth y Rhaglen Strategol ar gyfer Gofal Sylfaenol.


Creu Map o GCTGau a Chlystyrau Cysylltiedig ar gyfer eu hardal
Cytuno ar y Llwybr Llywodraethu o fewn y Bwrdd Iechyd ar gyfer y GCTG
Ymgorffori'r gofynion i BPRhau weithio gyda GCTGau
Nodi cynllun prosiect bwrdd iechyd i ddechrau sefydlu'r Cydweithfeydd Proffesiynol ar gyfer proffesiynau'r contractwyr a threfniadau tebyg ar gyfer nyrsio cymunedol, gweithwyr proffesiynol perthynol i iechyd a gofal cymdeithasol posibl. 
Penodi i'r swyddi a ariennir drwy Gronfa RhSGS a datblygu map ffordd lleol  
Diweddaru sgiliau a gwybodaeth am y contract Unwaith i Gymru i'r GCTGau ei ddefnyddio gyda chwmnïau buddiannau cymunedol
Ychwanegu at Gynllun Cyfathrebu a Deunyddiau Cymru Gyfan at ddefnydd lleol  
Ymgysylltu â'r RhSGS ar y rhaglenni Arweinyddiaeth a DS ar gyfer Arweinwyr Clwstwr, Cydweithrediadau Proffesiynol a GCTGau 
Paratoi un ôl troed clwstwr fesul bwrdd iechyd i fod yn rhan o'r broses asesu adolygiadau gan gymheiriaid ar gyfer 22/23 

